ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ,  ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը, առաջարկվող կարգավորման բնույթը
«Արդարադատության ակադեմիայի մասին» օրենքի (այսուհետ նաև՝ Օրենք) ներկայիս գործող իրավակարգավորումների համաձայն՝ Արդարադատության ակադեմիայում (այսուհետ նաև՝ Ակադեմիա) մասնագիտական պատրաստում անցնող ունկնդիրները ստանում են կրթաթոշակ:
Ակադեմիայում առաջին կիսամյակում մասնագիտական պատրաստում են անցել ապօրինի ծագում ունեցող գույքի բռնագանձմանն ուղղված գործառույթներ իրականացնող դատախազների թեկնածությունների 2025 թվականի ցուցակում ընդգրկված թվով 2 ունկնդիր, իսկ սույն թվականի հունիսի 30-ից 2026 թվականի փետրվարի 6-ն ընկած ժամանակահատվածում մասնագիտական պատրաստում են անցնելու դատախազների թեկնածությունների ցուցակում ընդգրկված թվով 15 ունկնդիր:
«Արդարադատության ակադեմիայի մասին» օրենքում փոփոխություններ կատարելու մասին» օրենքի նախագծով (այսուհետ նաև՝ Նախագիծ) առաջարկվում է Օրենքից հանել Ակադեմիայի կողմից պետական բյուջեի միջոցների հաշվին մասնագիտական պատրաստում անցնող ունկնդիրներին կրթաթոշակ վճարելու և դրան ուղղակիորեն վերաբերող այլ կարգավորումները:  
Նախագիծը դեռևս գտնվում է քննարկումների փուլում, չի ընդունվել ՀՀ Ազգային ժողովի կողմից, հետևաբար՝ օրենքով սահմանված կարգով չի մտել ուժի մեջ:
 «ՀՀ 2025 թվականի  պետական բյուջեի մասին» ՀՀ օրենքով գումար  չի նախատեսվել 1149 ծրագրի «12001. Մասնագիտական վերապատրաստում անցնող ունկնդիրներին կրթաթոշակ  տրամադրում» միջոցառման գծով, որը հակասություն է առաջացնում Ակադեմիայի գործունեության հիմքում ընկած Օրենքի՝ կրթաթոշակ տրամադրելու պարտավորություն նախատեսող դրույթի հետ:
 Ակադեմիայում մասնագիտական պատրաստում անցած ապօրինի ծագում ունեցող գույքի բռնագանձմանն ուղղված գործառույթներ իրականացնող դատախազների թեկնածությունների 2025 թվականի ցուցակում ընդգրկված թվով 2 ունկնդիրների համար /ուսումնառության ժամանակահատվածը մայիսի 27-ից հունիսի 27-ը/ կրթաթոշակի գումարի չափը կազմում է 296 686 ՀՀ դրամ․
27.05- 31.05 -  5օր    139776 / 31 x  5 օր = 22544 դրամ  x 2 ունկնդիր =45089 դրամ
01.06- 27.06 -  27օր    139776 / 30 x  27 օր = 125798 դրամ  x 2 ունկնդիր =251597 դրամ
Սույն թվականի հունիսի 30-ից 2026 թվականի փետրվարի 6-ն ընկած ժամանակահատվածում մասնագիտական պատրաստում են անցնելու դատախազների թեկնածությունների ցուցակում ընդգրկված թվով 15 ունկնդիր՝ կրթաթոշակի գումարը կազմում է 15 195 645 / տասնհինգ միլիոն հարյուր իննսունհինգ հազար վեց հարյուր քառասունհինգ/ ՀՀ  դրամ․
30.06 -  1օր    139776 / 30 x  1 օր =4659 դրամ  x 15 ունկնդիր =69885 դրամ
01.07 –  31.07 – 139776/31 x 31 օր =139776 դրամ  x 15 ունկնդիր =2096640 դրամ
01.08 –  31.08 – 139776/31 x 31 օր =139776 դրամ  x 15 ունկնդիր =2096640 դրամ
01.09 – 30.09– 139776/30 x 30 օր =139776 դրամ  x 15 ունկնդիր =2096640 դրամ
01.10 –  31.10 – 139776/31 x  31 օր =139776 դրամ  x 15 ունկնդիր =2096640 դրամ
01.11 –  30.11 – 139776/30 x  30 օր =139776 դրամ  x 15 ունկնդիր =2096640 դրամ
01.12 –  31.12 – 139776/31 x  31 օր =139776 դրամ  x 15 ունկնդիր =2096640 դրամ
01.01 –  31.01 – 139776/31 x  31 օր =139776 դրամ  x 15 ունկնդիր =2096640 դրամ
01.02 –  06.02 – 6օր  139776/28 x  6 օր =29952 դրամ  x 15 ունկնդիր =449280 դրամ
	Ընդ որում, 2026 թվականի երկու ամիսների համար վճարման ենթակա կրթաթոշակը ևս նախատեսվում է փոխանցել Ակադեմիային 2025թվականին, հաշվի առնելով այն հանգամանքը, որ Նախագիծը դեռևս չի ընդունվել և ուժի մեջ չի մտել՝ Օրենքի՝ կրթաթոշակ վճարելու վերաբերյալ կարգավորումները շարունակում են գործել: Բացի այդ, նույնիսկ Նախագծի ընդունման դեպքում արդեն իսկ Ակադեմիայում մասնագիտական պատրաստում անցնող ունկնդիրներին պետք է վճարվի կրթաթոշակ, քանի որ նոր կարգավորումները կարող են վերաբերել միայն նոր ունկնդիրներին։
[bookmark: _GoBack]Ելնելով վերոգրյալից, ներկայացված Կառավարության որոշման նախագծով առաջարկվում է Հայաստանի Հանրապետության 2025 թվականի պետական բյոււջեի 1120 ծրագրի «31001. ՀՀ արդարադատության նախարարության քրեակատարողական  ծառայության կարողությունների զարգացում և տեխնիկական հագեցվածության ապահովում» միջոցառման գծով տնտեսված գումարներից 15,492.3 հազ․ դրամ ուղղել դատավորների և դատախազների թեկնածությունների ցուցակում  ընդգրկվելու նպատակով անձանց վերապատրաստման  կրթաթոշակի տրամադրմանը։ Նվազեցման արդյունքում 2025 թվականին ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա։

2․ Կարգավորման նպատակը, ակնկալվող արդյունքները
ՀՀ կառավարության որոշման նախագծի ընդունման արդյունքում կապահովվի «Արդարադատության ակադեմիայի մասին» օրենքի ներկայիս գործող իրավակարգավորումների համաձայն՝ Արդարադատության ակադեմիայում  մասնագիտական պատրաստում անցնող ունկնդիրների կրթաթոշակի տրամադրումը:

3․ Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է Արդարադատության նախարարության կողմից։

4․ Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական բյուջեի եկամուտներում և ծախսերում փոփոխություններ չեն նախատեսվում:
	
5․ Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագիծն առնչվում է  նաև Հայաստանի Հանրապետության կառավարության  2021-2026թթ. ծրագրի 5.3 կետին, մասնավորապես, ապահովում է դատարանների, դատախազության նոր արհեստավարժ կադրերով համալրումը։ 
4

